
16 iyul 2021-ci il, cümə10

“Azəristiliktəchizat” ASC
 qazanxana və istilik şəbəkələri üçün müxtəlif diametrli  

(tikişsiz) boru və aksesuarların satın alınması məqsədilə

AÇIQ  TENDER  ELAN  EDİR
Tender 1 lot üzrə keçirilir.
Lot-1. Qazanxana və istilik şəbəkələri 

üçün müxtəlif diametrli (tikişsiz) boru və 
aksesuarların satın alınması. 

Tender iştirakçılarına təklif edilir ki, öz 
tender təkliflərini möhürlənib imzalanmış 
şəkildə ikiqat zərflərdə yazılı surətdə 
təqdim etsinlər.

Müqaviləni yerinə yetirmək üçün ten-
der iştirakçıları lazımi maliyyə və texniki 
imkanlara malik olmalıdırlar. Təkliflərin 
qiymətləndirilməsində analoji işlərdə 
təcrübəyə, maliyyə vəziyyətinə, aşağı 
qiymət, yüksək keyfiyyət və müqavilənin 
vaxtında yerinə yetirilməsi üçün zəruri 
potensial meyarlara üstünlük veriləcəkdir.

Tenderdə iştirak etmək istəyənlər 
aşağıdakı məbləğdə iştirak haqqını 
göstərilən hesaba köçürdükdən sonra 
Azərbaycan dilində tərtib olunmuş əsas 
şərtlər toplusunu Bakı şəhəri, Xətai 
rayonu, Xudu Məmmədov küçəsi 3 
(əlaqələndirici şəxs -Rafiq Əliyevdən, 
telefon - 579 -52- 98 nömrəli ünvandan 
ala bilərlər).

İştirak haqqı 220 manatdır. 
İştirak haqqı heç bir halda geri qay-

tarılmır.
H/h- AZ62Aİ-

İB33010019442200226122
VÖEN-1700531291
“Kapital Bank”ın Qaradağ filialı
Kod- 200220
VÖEN- 9900003611

M/h- AZ-
37NABZ01350100000000001944

SWİFT- AİİBAZ2X
İddiaçılar tenderdə iştirak üçün aşağı-

dakı sənədləri təqdim etməlidirlər:
-tenderdə iştirak haqqının ödənilməsi 

barədə bank sənədi;
-tender təklifi (zərflərin açıldığı 

tarixdən sonra ən azı 30 bank günü 
qüvvədə olmalıdır);

-tender təklifi dəyərinin 1 faizi 
həcmində bank təminatı (zərflərin açıldığı 
tarixdən sonra ən azı 60 bank günü 
qüvvədə olmalıdır);

-Azərbaycan Respublikasında 
vergilərə və digər icbari ödənişlərə aid 
vaxtı keçmiş öhdəliklərin olmaması haq-
qında müvafiq vergi orqanından arayış;

-iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

-iddiaçının son bir ildəki maliyyə 
vəziyyəti haqqında bank arayışı;

-iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə 
və rekvizitləri.

-digər sənədlər: 
- Satınalma müqaviləsini imzala-

maq səlahiyyətinə malik olan şəxsin 
səlahiyyətlərini təsdiq edən sənəd;

- Dövlət Statistika Komitəsindən 
mikro, kiçik, orta və ya iri sahibkarlıq 
subyekti olması barədə arayış;

- satınalma prosedurlarının başlan-
masından əvvəlki 5 il ərzində özlərinin, 
habelə işlərini idarə edənlərin, qulluqçu-
larının peşəkar fəaliyyətləri, yaxud satı-
nalma müqaviləsinin bağlanması üçün 
ixtisas göstəricilərini yanlış göstərmələri 
ilə əlaqədar cinayətə görə məhkum olun-
maması barədə müvafiq dövlət orqanın-
dan arayış.

Sənədlər Azərbaycan dilində, 2 
nüsxədə (əsli və surəti) tərtib olunmalıdır 
(xarici dildəki tender təklifləri Azərbaycan 
dilinə tərcümə edilməlidir).

Tender proseduru “Dövlət satınalma-
ları haqqında” Azərbaycan Respublikası 
Qanununa uyğun keçiriləcəkdir. 

İddiaçılar tenderdə iştirak üçün yuxa-
rıda göstərilən sənədləri (tender təklifi və 
bank təminatı istisna olmaqla) 23 avqust 
2021-ci il saat 11.00-a, tender təklifi və 
bank təminatını isə möhürlənmiş ikiqat 
zərfdə 31 avqust 2021-ci il saat 11.00-a 
qədər "Azəristiliktəchizat" ASC-nin Bakı 
şəhəri, Xətai rayonu, Xudu Məmmədov 
küçəsi 3 nömrəli ünvana təqdim 
etməlidirlər.

Göstərilən vaxtdan gec təqdim edilən 
zərflər açılmadan geri qaytarılacaqdır.

İddiaçıların təklifləri 1 sentyabr  
2021-ci il saat 11.00-da yuxarıda 
göstərilən ünvanında açılacaqdır.

İddiaçıların səlahiyyətli 
nümayəndələri iştirak edə bilərlər.

Tender komissiyası

“Hədiyyələr” ASC-nin
2020-ci il dekabrın 31-nə maliyyə fəaliyyətinin nəticələri haqqında hesabat

Ölçü vahidi-manatla

 Maddələrin adları Hesabat 
dövrü

Əvvəlki dövr

Qeyri-birja əməliyyatlarından gəlir
Birja əməliyyatlarından gəlir
Hazır məhsul və bitməmiş istehsal ehtiyatlarındakı 
dəyişikliklər
Təşkilat tərəfindən yerinə yetirilmiş və kapillaşdırılmış 
işlər
Pul formasında verilmiş yardımlar (xəsarət müavinəti) 1800.00 1404.00
Natural formada verilmiş yardımlar
Xammal və istifadə olunmuş materiallar
Əmək haqqı xərcləri (hesablama) 36469.00 38664.00
Köhnəlmə və amortizasiya xərcləri 9297.00 9906.00
Sair əməliyyat xərcləri 51469.00 44447.00
Uzunmüddətli aktivlərin xaric olmasından qazanc və 
itkilər
Əməliyyat mənfəəti (zərəri)
Maliyyə gəlirləri 80817.00 104980.00
Maliyyə xərcləri 97235.00 93017.00
Mənfəət vergisi 0.00 2393.00
Hesabat dövrü üzrə xalis mənfəət (zərər) -16418.00 +9570.00

 “Azərbaycan Xəzər 
Dəniz Gəmiçiliyi” Qapalı 

Səhmdar Cəmiyyəti
avtoşinlərin satın alınması 

məqsədilə müsabiqə elan edir
Müsabiqədə iştirak etmək istəyən şəxslər www.

asco.az səhifəsinə daxil olmaqla elanlar bölməsindən 
əlavə sənədləri və ətraflı məlumat əldə edə bilərlər. 
Müraciət üçün son müddət 29 iyul 2021-ci il saat 
17.00-dəkdir.

Sənədlər Azərbaycan dilində, 2 nüsxədə (əsli və 
surəti) tərtib olunmalıdır (xarici dildəki tender təklifləri 
Azərbaycan dilinə tərcümə edilməlidir).

Göstərilən vaxtdan gec təqdim olunan zərflər açıl-
madan geri qaytarılacaqdır.

Ünvan- Bakı şəhəri, Neftçilər prospekti 2.
Əlaqə telefonu- (012) 404-37-00, daxili: 1263.

B İ L D İ R İ Ş
“Su İdmanı sarayı ” MMC –nin müxtəlif ölçüdə dəsmal, 

fitə və xalatların yuyulub təhvil verilməsi üçün camaşırxana 
xidmətinin satın alınması məqsədilə keçirilmiş kotirovka 
sorğusu prosedurunda iştirak etmiş iddiaçıların təklifləri 
qiymətləndirilmişdir. Kotirovkanın nəticəsi haqqında tender 
komissiyasının 22 iyun 2021-ci il tarixli yekun protokoluna 
əsasən “ Borçalı” Kiçik Müəssisəsi qalib elan edilmiş və 
həmin təşkilatla 2021-ci il iyunun 15 -də müvafiq satınalma 
müqaviləsi imzalanmışdır.

Tender komissiyası

B İ L D İ R İ Ş
“Sığorta fəaliyyəti haqqında” Azərbaycan 

Respublikası Qanununun 107.1.1-ci 
maddəsinə müvafiq olaraq könüllü müraciət 
əsasında Azərbaycan Respublikası Mərkəzi 
Bankı idarə heyətinin 14 iyul 2021-ci il tarixli 
qərarı ilə Bunyatov Pərviz Mürşüd oğluna 
sığorta agenti fəaliyyətinə verilmiş 27 yanvar 
2015-ci il tarixli, 080650 nömrəli lisenziya 
ləğv edilmişdir.

Palçıq vulkanları ekoturistlər  
üçün xüsusilə cəlbedicidir

Qeyd edək ki, istər quruda, 
istərsə də dənizdə mütəmadi 
olaraq püskürmələr baş verir. 
Bu, palçıq vulkanlarının sıx 
olduğu bölgələr üçün təbii 
haldır. Belə püskürmələrdən 
biri də iyulun 4-də axşam 
saatlarında  Daşlı adasında 
baş verib. Belə ki, dərinliyi 1,48 
kilometr, yanma müddəti 20-25 
saniyə olan vulkan püskürməsi 
8 dəqiqə davam edib. Alovun 
hündürlüyü 50 metrə çatıb.

Palçıq vulkanlarının 
yerləşdiyi ərazilər, adətən, 
neft-qaz ehtiyatı ilə zəngin 
olan sahələrə təsadüf edir. 
Bu səbəbdən maqmatik 
mənşəli vulkanlara nisbətən 
palçıq vulkanları daha azdır. 
Palçıq vulkanları həm də 
neft-qaz yataqlarının xərcsiz 
aşkar edilməsi üçün unikal 
təbii vasitə hesab olunur. 
Bununla yanaşı, həmin 
vulkanların gili faydalı qazıntı 
hesab edilir. Ölkəmizdə bu 
vulkanlar əsasən Abşeron 
yarımadasında yayılmışdır. 
Dünyanın 42 ölkəsində belə 
vulkan olduğunu nəzərə alsaq, 
deyə bilərik ki, Azərbaycan 
palçıq vulkanları ölkəsidir. Hələ 
1938-ci ildə Azərbaycanda 
palçıq vulkanları vasitəsilə neft 
yataqları aşkar edilmişdir.

Vulkanik sular yod, bor, 
brom və palçıq birləşmələri 
ilə vacib mikro elementlərlə 
zəngin olduğundan, bəzi 
xəstəliklərin müalicəsində 
uğurla istifadə olunur. 
Ötən əsrin 80-cı illərində 
Azərbaycanın 16 tibb 
müəssisəsində vulkan 
palçığından sinir sistemi, dəri 
və oynaq xəstəlikləri, poliartrit, 
radikulit, hepatit və bir çox dəri 
xəstəliklərinin müalicəsində 
istifadə edilmişdir. Vulkan 
palçığı kosmetologiyada 
da istifadə olunur. Vulkanik 
palçıq mis, yod, kalium və 
maqnezium kimi 24 növ 
mineraldan ibarətdir. Buradakı 

palçıqların dəri xəstəlikləri və 
immunitet sistemi üçün faydalı 
olduğu və dərini gözəlləşdirdiyi 
barədə geniş məlumat var.

Palçıq vulkanları 
ekoturizm üçün də faydalıdır. 
2009-cu ildə ölkəmizdə 
Azərbaycan, rus və ingilis 
dillərində kitab nəşr olundu 
və 25 palçıq vulkanını əhatə 
edən ərazidə Bakıya gələn 
turistlər üçün turlar təklif 
edildi. Azərbaycandakı 
palçıq vulkanları təbii abidə 
statusunu alıb və dövlət 
tərəfindən qorunur.

Respublikamızda 
palçıq vulkanlarının bütün 
formalarına rast gəlmək 
mümkündür. Azərbaycanda 
palçıq vulkanlarının olması 
həm də turizm imkanı 
deməkdir. Çünki, turistlərin 
belə vulkanları görə biləcəyi 
yerlər o qədər çox deyil. 

Məlum olduğu 
kimi, dünyada neft-qaz 
ehtiyatlarının tükənməyə 
başladığı bir dövrdə qeyri-
neft sektorunun inkişaf 
etdirilməsi əvvəlki dövrlərə 
nəzərən daha da önəmli 
məsələyə çevrilib. Turizm də 
dünyada ən sürətlə inkişaf 
edən iqtisadiyyat sahələrdən 
biridir. Azərbaycanda da 
turizm sektorunun inkişafı 
intensiv şəkildə davam 
etdirilir. Əlbəttə, bütün 
dünyanı ağuşuna alan 
koronavirus pandemiyasının 
tüğyan etməsi ilə başqa 
sektorlarda olduğu kimi, 
turizm sektorunda da önəmli 
geriləmələr müşahidə olundu. 
Ölkələr arasında gediş-
gəlişin məhdudlaşdırıldığını 
nəzərə alaraq söyləmək olar 
ki, məhz turizm bu bəlanın 
ən çox təsir etdiyi sahədir. 
Lakin pandemiyanın davam 
etdiyi dövrdə də ölkəmizdə 
turizmin inkişafı üçün 
mühüm adddımlar atılır. Bu 
mənada ilk sırada işğaldan 

azad edilən ərazilərin 
abadlaşdırılmasından sonra 
yaranacaq turizm imkanlarını 
qeyd etmək olar. Belə ki, 
Prezident İlham Əliyevin 
dediyi kimi, işğaldan azad 
olunan torpaqlarımız əvvəlki 
dövrlərdə olduğu kimi, 
quruculuq işlərindən sonra 
yenidən ölkəmizin turizmində 
böyük önəmə sahib olacaq.

Turizm sektorunun inkişafı 
ilə bağlı ölkəmizdə bir sıra 
işlər görülür. Digər sahələrdə 
olduğu kimi, bu sahədə də 
yeni layihələr hazırlanır, 
ölkə başçısının göstərişi ilə 
genişmiqyaslı tədbirlər davam 
etdirilir. Belə tədbirlərdən biri 
kimi, Abşeron rayonunun 
Qobustan kəndində yerləşən 
Palçıq Vulkanları Turizm 
Kompleksinin təməlinin 
qoyulmasını qeyd etmək 
olar. Belə ki, dövlət başçısı 
İlham Əliyev və birinci xanım 
Mehriban Əliyeva aprelin 
22-də turizm kompleksinin 
təməlqoyma mərasimində 
iştirak etmişdilər. Bu kompleks, 
Bakıdan 59 kilometr cənub 
qərbdə yerləşir. Bu ərazi  
“Qılınc” palçıq vulkanının 
ərazisinə aiddir. Tədbir zamanı 
ölkə başçısının və birinci 
xanımın diqqətinə çatdırılıb ki, 
kompleksin binası yuxarıdan 
krater kimi görünəcək. Burada 
emalatxana da fəaliyyət 
göstərəcək. Həmçinin 
ekskursiyaların təşkil 
olunması üçün burada sərgi 
zalları yaradılacaq, uşaqlar 
üçün dərslər keçiriləcək. 
Bundan əlavə qeyd edilib ki, 
yaradılacaq turizm kompleksi 
yerləşdiyi ərazi baxımından 
da turistlərin böyük marağına 
səbəb olacaq. Bu mənada 
xüsusi vurğulamaq olar ki, 
kompleksin ərazisindən 
dünyanın ən böyük 
vulkanlarından biri olan 
“Torağay” vulkanına mənzərə 
açılacaq. Habelə ərazidə 

yerləşən digər vulkanları da 
görmək mümkün olacaq. 
Qobustan qoruğunun 
yaxınlığında yerləşməsi də, 
kompleksə marağın artmasına 
səbəb olan amillərdən biri kimi 
qeyd olunmalıdır. 

Bölgənin turizm potensialı 
nəzərə alınaraq yaradılması 
planlaşdırılan turizm 
kompleksində, həmçinin 
vulkan palçığının müalicəvi 
əhəmiyyəti də turistlərə təbliğ 
olunacaq. Turistlər burada 
palçığı test edə biləcəklər. 

Turizm sektorunun intensiv 
inkişaf etməsi və əhatə 
dairəsinin genişlənməsi  bu 
sektoru iqtisadi tərəqqinin əsas 
sahələrindən birinə çevirib. 
Turizm sahəsinin inkişaf 
etdirilməsi həm də yeni iş 
yerlərinin, o cümlədən turizm 
müəssisələrinin yaradılması 
deməkdir. Yeni təməli qoyulan 
Palçıq Vulkanları Turizm 
Kompleksi ölkəmizdə turizm 
sektorunun inkişafına dövlət 
səviyyəsində xüsusi diqqət 
yetirildiyinin göstəricisidir. 
Bu kompleksin ərazisində  
kvadrotsikl meydanı, piyada 
yürüş zolaqları, zipline və 
baxış qülləsi, avtodayanacaq, 
suvenir dükanları, eləcə 
də müalicəvi vannaların 
yaradılması nəzərdə tutulur. 

Turizm kompleksinin 
təməlinin qoyulması ilə 
birlikdə, əraziyə gələn yolların 
yenilənməsi prosesi də start 
götürüb. Bu mənada yol 
infrastrukturunun inkişafı 
çərçivəsində Qobustan 
qoruğundan “Qılınc” 
vulkanı və ətraf ərazilərdəki 
vulkanlara gediş-gəlişi 
asanlaşdıracaq, eləcə də 
Bakı-Qobustan-Palçıq 
vulkanları turizm deltasının 
yaranması ilə nəticələnəcək 
20 kilometrlik yolun çəkilişi 
planlaşdırılır. Bu, koronavirus 
pandemiyasından əvvəl 
özünün ən parlaq dövrlərindən 
birini yaşayan Azərbaycan 
turizminin pandemiyadan 
sonrakı gələcək inkişafı üçün 
nəzərdə tutulan mühüm 
infrastruktur layihələrindəndir. 
Və əminliklə söyləmək olar 
ki, Palçıq Vulkanları Turizm 
Kompleksinin yaradılması 
ölkəmizdə turizm sektorunun 
inkişafına öz töhfələrini 
verəcək.

İmran ƏLİYEV,  
“Xalq qəzeti”

Elmi ədəbiyyatdan məlum olduğu kimi, 
dünyada sayı 900-ü keçməyən palçıq 
vulkanlarının 300-ü ölkəmizin ərazisindədir. 
Azərbaycan dünyada palçıq vulkanlarının nadir 
məskəni kimi tanınır. Təkcə Xəzər dənizində 200-ə 
yaxın sualtı palçıq vulkanı var. Bu vulkanlardan 
120-si Azərbaycanın sektoruna düşür. Abşeron 
arxipelaqında  vulkan mənşəli 8 ada var. 

– Yeni varianta qarşı mübarizə üçün 
potensialımız güclüdür. Pandemiya yeni 
başlayanda xəstəliyə qarşı mübarizədə 
təcrübə az olsa da, hazırda həkimlərimiz 
xeyli təcrübə əldə ediblər. Ümumdünya 
Səhiyyə Təşkilatı tərəfindən müalicə 
protokollarına yeniliklər edilməyib. Yeni 
variantla bağlı araşdırmalar aparılır. 
Onun müalicəyə necə tabe olacağı 
dəqiqləşdirilir. Biz ən son protokollar üzrə 
müalicə edəcəyik. “Delta” ştammının yo-
luxduruculuğu digər variantlara nisbətən 
3-4 dəfə daha yüksəkdir. Ona görə yolux-
ma rəqəmləri kritik həddə çatarsa, yenə 
də karantin tədbirlərinin sərtləşdirilməsi, 

kütləvi yerlərin bağlanması gözlənilir. 
İnsanlar indidən fərdi təcrid və müdafiə 
qaydalarını gözləsinlər. Şəxsi gigiyenik 
qaydaları artırsınlar. Düzgün qidalan-
ma, yuxu və bol maye qəbulu yaşam 
şərtlərində birinci yerdə durmalıdır.

A.Kərimova bildirib ki, İngiltərədə apa-
rılan araşdırmada vaksin vurdurduqdan 
sonra insanların koronavirusa yoluxduğu-
nu göstərən 5 əlamət bəlli olub. Araşdır-
mada vaksinasiya olunanlar və olunma-
yanlar 3 qrupa ayrılıb və  COVID–19-un 
ən çox yayılan 5 simptomu müşahidə 
edilib. İki doza vaksin vurduranlarda ən 
çox rastlaşılan COVID –19 simptomu baş 
ağrısı, burun axması, asqırma, boğaz 
ağrısı və iybilmənin itirilməsi olub. Tək 
doza peyvənd olunanlarda isə həmin sim-
tomlar olub, amma iybilmə itməyib, əlavə 
öskürək yaranıb. Vaksinasiya olunmayan-
lar isə baş, boğaz ağrısı, burun axıntısı, 
temperatur və öskürək simptomlarından 
şikayət ediblər. Araşdırmada tək doza 
vaksin vurdurmağın belə koronavirusa 
yoluxma riskini azaltdığı qeyd edilib.

Səhiyyə Nazirliyi, İcbari Tibbi Sı-
ğorta üzrə Dövlət Agentliyi və TƏBİB 
vətəndaşların vaksinasiya ilə bağlı su-
allarını cavablandırarkən xarici ölkələrin 
peyvənd və immunitet sertifikatlarının 
Azərbaycanda tanınması məsələsinə 
də aydınlıq gətirilib. Belə ki, beynəlxalq 
səhiyyə qurumları COVID –19 peyvənd 
və immunitet sertifikatlarının ölkələr ara-
sında tanınması mexanizminin üzərində 
işləyir. Səhiyyə Nazirliyi ilə İcbari Tibbi 
Sığorta üzrə Dövlət Agentliyinin birgə 
məlumatında bildirilir ki, bir ildən artıq 
davam edən SARS –CoV-2 pandemiyası 
bütün dünyada mühüm səhiyyə prob-
lemi olmaqla birlikdə sosial və iqtisadi 
cəhətdən də ciddi çətinliklər yaratmaq-
dadır. SARS –CoV-2 infeksiyasına qarşı 
aparılan tədbirlər, peyvəndlənmənin 
təşkili və effektivliyinin öyrənilməsi baxı-
mından ölkəmiz dünyada ön sıralardadır. 
Qeyd olunur ki, koronavirusların mutasi-

yaları nəticəsində son zamanlar meydana 
çıxan yeni variantlar bütün dünyada ciddi 
narahatlıq doğurur. Ölkəmizdə epidemi-
oloji vəziyyətin nəzarətdə saxlanılması 
üçün görülən tədbirlər çərçivəsində 
Milli Hematologiya və Transfuziologiya 
Mərkəzinin Genetik Diaqnoz Mərkəzində 
SARS –CoV-2 virusunun genetik variant-
larına dair mütəmadi analizlər aparılır.

Aparılan araşdırmaların növbəti 
mərhələsində son dövrdə ölkə xaricindən 
gələn şəxslərdən alınmış nümunələrdən 
31-də B.1.617 (“Delta”) variantı, 9-da 
B.1.1.7 (20 “Alfa” V1, Britaniya) variantı 
aşkar olunub. Dünyada və ölkəmizdə 
aparılan tədqiqatlardan əldə olunmuş 
nəticələrin təhlili bir daha göstərir ki, 
virusun yeni və sürətlə yayılan təhlükəli 
variantlarından qorunmağın ən təsirli 
yolu vaksinasiyadır. Bu gün hər birimiz 
ölkəmizdəki sabit epidemioloji vəziyyət 
üçün aparılan vaksinasiyaya borcluyuq. 
Məlumatda  bütün vətəndaşlarımızı vaxt 
itirmədən vaksinasiya olunmağa çağırış 
edilib. Bildirilib ki, vaksinasiya ilə yanaşı, 
fiziki məsafənin saxlanılması, maskalar-
dan istifadə və əl təmizliyi kimi qaydalar, 
virusun variantından asılı olmayaraq, 
xəstəlikdən qorunmağın, dünyada və 
ölkəmizdə normal həyata qayıtmağın 
yeganə yoludur. Çağırışda deyilir: “Pan-
demiyanın sonunu görmək və gələcəyə 
sağlam addımlamaq üçün mütləq 
peyvənd olunaq!”

A.Kərimova onu da qeyd edib ki, 
vətəndaşları daim virusla bağlı müxtəlif 
suallar düşündürür:

– Onlardan biri də budur ki, COVID 
–19- dan qorunmaq üçün qanda nə qədər 
antitel olmalıdır? Rusiyalı həkim Maksim 
Terski bununla bağlı hər şeyin testdən 
asılı olduğunu deyib. Bildirib ki, antiteli 
təyin etmək üçün say və yarımsay testləri 
var. Həkim qeyd edib ki, əgər xəstələnib 
sağalmış və ya vaksin vurdurmuş şəxs 
yarımsay testi versə, nəticədə rəqəm 
5 – 15 vahid olmalıdır. Tam say testindən 
keçsə, antitel minimal 1300 vahid çıxar-

sa, deməli, virusdan qorunmağa yetəcək 
qədər antitel var. Peyvənddən ən tezi 
1` ay sonra antitel analizi vermək olar. 
Qanda antitel çıxmasa, təşvişə düşmək 
lazım deyil. Terskinin fikrincə, koronaviru-
sa qarşı orqanizmdə hüceyrə və limfasit 
yaddaşı və müdafiəsi də olur.

Həkim belə bir məlumatı da çatdırıb 
ki, koronavirusun sürətlə yayılan “Delta” 
ştammının aşkar edildiyi ölkə və ərazilərin 
sayı iyulun 6-dan 13-dək artaraq 7-dən 
111-ə çatıb. ÜST -nın iyulun 14-də dərc 
edilmiş həftəlik epidemioloji bülletenində 
bu barədə deyilir: “SARS –CoV-2 viru-
sunun sirkulyasiya və təkamül prosesi 
davam edir”. Vurğulanır ki, xüsusi nara-
hatlıq doğuran variantlar kateqoriyasına 
aid edilən dörd ştamm – “Alfa”, “Beta”, 
“Qamma” və “Delta” variantları daha 
yüksək dərəcədə yoluxucudur. Təşkilatda 
bildiriblər ki, son iki ayda ÜST-nın bütün 
altı regionunu əhatə edən azı 111 ölkədə 
“Delta” variantı aşkar edilib. Bu vari-
ant indiyə qədər aşkar edilmiş, xüsusi 
narahatlıq doğuran başqa variantlarla 
müqayisədə daha yüksək dərəcədə yolu-
xucu olması ilə fərqlənir. Bu, o deməkdir 
ki, yaxın aylarda “Delta” ştammı dünyada 
ən üstün variant olacaq. Bundan əlavə, 
həmin variantın daha geniş yayılması 
proqnozlaşdırıldığına görə, xüsusən 
vaksinasiyanın əhatə dairəsi aşağı 
olan ərazilərdə xəstəliyin artacağı və 

səhiyyə sistemlərinə təzyiqin güclənəcəyi 
gözlənilir.

Xatırladaq ki, Səhiyyə Nazirliyi, 
İcbari Tibbi Sığorta üzrə Dövlət Agentliyi 
və Tibbi Ərazi Bölmələrini İdarəetmə 
Birliyi birgə bəyanatlarında bildiriblər 
ki, ölkədə koronavirusun “Delta” vari-
antı ilə 31, “Alfa” variantı ilə 9 yoluxma 
halı qeydə alınıb.  Azərbaycanda CO-
VID –19 infeksiyasına qarşı 4 çeşid 
peyvənddən istifadə edilir. Bunlar “Sino-
Vac”, “AstraZeneca”, “Pfizer”, “Sputnik 
V” vaksinləridir. Peyvəndlərin hər biri 
hazırda Azərbaycanda da aşkarlanan 
“Delta” ştammına qarşı təsirlidir. Ona 
görə, bütün vətəndaşların vaksinasiyadan 
keçməsi məsləhətdir. Həkim vurğulayıb 
ki, virusun yeni yarana biləcək istənilən 
ştammlarından qorunmaq üçün peyvənd 
vurdurmaq yeganə çıxış yoludur. O 
deyib: “Mikroorqanizmlər orqanizmə 
daxil olanda və COVID –19 əleyhinə 
vaksinasiyadan sonra bədəndə virusa 
qarşı anticisimlər yaranmağa başlayır. 
Anticisimlər gələcəkdə virusları neytral-
laşdırır. Beləliklə, vətəndaş ya xəstəliyə 
yoluxmur, ya da yüngül keçirir. Məhz 
vaksinasiya nəticəsində əmələ gələn 
anticisimlər mikroorqanizmləri məhv 
etdiyinə görə, vətəndaşlar peyvənd 
vurdurmaqdan çəkinməməlidirlər. Onu da 
qeyd edim ki, gələcəkdə əmələ gələcək 
yeni mutantlara qarşı hansı peyvəndlərin 
effektiv olacağı barədə məlumat yoxdur”.

A.Kərimova vətəndaşları nara-
hat edən 3-cü doza barədə də fikrini 
bildirərək deyib ki, vətəndaşlar arasında 
3-cü doza vaksin məsələsi müəyyən 
çaşqınlıq yaradıb. Amma onu da qeyd 
edib ki, 2-ci dozadan 6 ay keçdikdən 
sonra yüksək risk qrupuna daxil 
olanlara 3-cü doza vaksin vurulması 
məqsədəuyğundur. Tibb işçiləri, yaşı 60-
dan yuxarı olanlar, o cümlədən autoim-
mun xəstəlikləri olan şəxslər risk qrupuna 
daxildirlər.

Zərifə BƏŞİRQIZI, “Xalq qəzeti”

“Delta” ştammının Azərbaycanda rəsmi təsdiqindən sonra artıq 
koronavirus üzrə müalicə müəssisələri, əvvəlki dönəmdə xəstələrlə 
çalışan həkimlər hazırlıqlı vəziyyətdədir. Vətəndaşları isə narahat 
edən bir çox suallar meydana çıxıb: Görəsən, “Delta”nın müalicəsi 
necə aparılacaq? Xəstələr əvvəlki qaydada müalicə ediləcəklər, 
yoxsa başqa üsullardan istifadə olunacaq? Bu variantın əvvəlki 
mutasiyalar nəticəsində yaranan ştammlardan fərqi nədir? Bu 
fikirləri Mərkəzi Neftçilər Xəstəxanasına koronavirusla mübarizə 
üçün bir ildən artıq ezam olunan infeksionist həkim Aişə Kərimova 
bildirib. O deyib ki, əvvəlki dalğalara nisbətən hazırda həm həkimlər, 
həm də xəstəxanalar “Delta”ya qarşı tam səfərbər olunub, hazır 
vəziyyətdədir. Həkim fikirlərinə bunları da əlavə edərək deyib:

Tibb müəssisələri və həkimlər 
“Delta”ya qarşı tam səfərbər olunub

